RELACION

PER

PROJEKTLIGJIN “PER DISA NDRYSHIME DHE SHTESA
NE LIGJIN NR.125/2013, “PER KONCESIONET
DHE PARTNERITETIN PUBLIK PRIVAT”, TE NDRYSHUAR

I. QELLIMI | PROJEKTAKTIT DHE OBJEKTIVAT QE SYNOHEN
TE ARRIHEN

Ky projektligj éshté njé iniciativé ligjore e Ministrisé sé Financave dhe
Ekonomisé, e cila ka né fushén e pérgjegjésisé orientimin dhe harmonizimin e
veprimtarisé pér zhvillimin e koncesioneve/PPP, por njékohésisht dhe hartimin
e politikave pér miradministrimin e buxhetit, né té cilat pérfshihen planifikimi
dhe zbatimi i buxhetit, programimi strategjik dhe monitorimi i investimeve
publike, monitorimi i marrédhénieve financiare ndérgeveritare, kontrolli
financiar 1 transaksioneve publike dhe hartimi 1 pasqyrave financiare té
konsoliduara té geverisé.

Népérmjet kétij projektligji synohet hegja e mundésisé sé zhvillimit té
projekteve té koncesioni/PPP, né formén e propozimeve té pakérkuara nga
sektori privat, pér njé séré sektorésh. Konkretisht, me ané té kétij projektligji
éshté propozuar gé nga data 1 korrik 2019 té lejohen propozimet e pakérkuara
vetém pér realizimin e punimeve dhe/ose ofrimin e shérbimeve né porte,
aeroporte, pér prodhimin dhe shpérndarjen e energjisé elektrike, energjisé pér
ngrohje dhe shpérndarjen e gazit natyror.

Gjithashtu, ky projektligj pércakton shprehimisht gé pas datés 1 korrik 2019 nuk
do té jett mé e mundur té propozohen nga sektori privat projekte
koncesioni/PPP, né formén e propozimit té pakérkuar pér ndértimin, operimin,
mirémbajtjen dhe rehabilitimin e rrugéve nacionale me réndési té vecanté. Pas
datés sé sipércituar, kéto projekte do té zhvillohen sipas procedurave dhe
rregullave té pércaktuara né ligjin nr.125/2013 dhe jo me proceduré té vecanté,
si¢ trajtohen aktualisht.

Njé parashikim tjetér i kétij projektligji éshté edhe shfuqizimi i sistemit té
shpérblimit me piké bonus té propozuesve té pakérkuar dhe zévendésimi i tij me
mekanizmin e kompensimit, i cili konsiston né kompensimin né vleré monetare
pér shpenzimet e kryera pér pérgatitjen e studimit té fizibilitetit nga propozuesi i
pakérkuar, né rast se ky i fundit nuk shpallet fitues.



Heqja e sistemit té bonusit dhe pérfshirja e projekteve té koncesionit pér
ndértimin, operimin, mirémbajtjen dhe rehabilitimin e rrugéve nacionale me
réndési té vecanté, brenda fushés sé pérgjegjésisé sé kétij ligji béhet né
pérputhje me rekomandimet e Komisionit Evropian dhe direktivén 2014/23 UE
“Pér dhénien e kontratave té koncesionit”.

Gjithashtu, me ané té ndryshimeve té propozuara né kété projektligj synohet té
rritet kontrolli i ministrisé pérgjegjése pér financat jo vetém gjaté fazés sé
pérgatitjes sé projekteve té koncesionit/PPP, por edhe gjaté zbatimit té
kontratave té koncesionit/PPP, pér té mbajtur nén kontroll angazhimet fiskale té
marra pérsipér nga autoritetet kontraktuese me géllim minimizim e
Impaktit té tyre né buxhet.

Nisur nga fakti gé kontratat e koncesionit/PPP jané afatgjata (me njé afat gé
shkon maksimalisht 35 vjet) dhe pérmbajné risge té shumta ku njé pjesé e tyre
jané mbajtur nga autoritetet kontraktuese, éshté i domosdoshém edhe
monitorimi i kétyre risgeve nga ana e ministrisé pérgjegjése pér financat né
rolin e autoritetit pérgjegjés pér monitorimin dhe menaxhimin e risgeve
buxhetore.

Pér té eliminuar ¢do implikim té paparashikuar té buxhetit té shtetit si rrjedhojé
e angazhimeve financiare té pakontrolluara nga ana e autoriteteve kontraktuese
dhe me géllim gé ministria pérgjegjése pér financat té jeté né dijeni té té gjithé
ecurisé sé projekteve dhe kontratave té koncesionit/PPP, éshté e domosdoshme
pérfshirja né ligj edhe e parashikimeve mbi raportimin e ecurisé sé kétyre
kontratave.

Né Kkété projektligj éshté parashikuar edhe krijimi i njé organi kolegjial,
Komiteti i Pérzgjedhjes sé Projekteve té Koncesionit/PPP, i cili do té pérzgjedhé
projektet e koncesionit/PPP té cilat do té asistohen me ekspertizé té specializuar,
pér hartimin e studimeve té fizibilitetit dhe/ose oponencén e tyre, duke i dhéné
késhtu njé mundési autoriteteve kontraktore qé té kérkojné mbéshtetje pér
zhvillimin e projekteve me ekspertizé té specializuar. Ndryshimi i kuadrit
institucional i parashikuar né kété projektligj do té sjellé pérgatitjen me cilési té
studimit té fizibilitetit 1 cili pérbén thelbin e rezultateve dhe suksesit té njé
projekti koncesioni/PPP, sikurse dhe mbéshtetjen me ekspertizé té specializuar
pér t’u béré oponencé propozimeve té pakérkuara né sektorét né té cilét do té
lejohet paragitja e propozimeve té pakérkuara.

II. VLERESIMI | PROJEKTAKTIT NE RAPORT ME PROGRAMIN
POLITIK TE KESHILLIT TE MINISTRAVE, ME PROGRAMIN
ANALITIK TE AKTEVE DHE DOKUMENTE TE TJERA
POLITIKE



Projektligji nuk éshté parashikuar né programin analitik té Ministrisé sé
Financave dhe Ekonomise.

I1l. ARGUMENTIMI | PROJEKTAKTIT LIDHUR ME PERPARESITE,
PROBLEMATIKAT, EFEKTET E PRITSHME

Synimi i projektligjit éshté té pérmirésojé kuadrin ligjor dhe ményrén e zbatimit
té procedurave pér dhénien e koncesioneve/PPP duke sjellé kéto risi kryesore:

a) Hegjen e propozimeve té pakérkuara né njé séré sektorésh.

Referuar rekomandimeve té institucioneve té ndryshme ndérkombétare, si
FMN, Banka Botérore, SIGMA-OECD dhe duke marré shkas se tendenca e
shteteve ndérkombétare gjaté viteve té fundit éshté ajo e reduktimit té
propozimeve té pakérkuara kemi propozuar kufizimin e sé drejtés sé
identifikimit e té zhvillimit t& propozimeve té projekteve té koncesionit/PPP,
népérmjet propozimeve té pakérkuara nga sektori privat. Konkretisht, me ané té
kétij projektligji éshté propozuar gé nga data 1 korrik 2019 té lejohen
propozimet e pakérkuara vetém pér realizimin e punimeve dhe/ose ofrimin e
shérbimeve né porte, aeroporte, pér prodhimin dhe shpérndarjen e energjisé
elektrike, energjisé pér ngrohje dhe shpérndarjen e gazit natyror.

Sa mé sipér, duke marré né konsideraté se sektori i energjisé, portet dhe
aeroportet mbeten sektoré strategjiké dhe pér kété arsye éshté parashikuar
mundésia e lejimit té propozimeve té pakérkuara nga operatorét privaté vetém
né kéto sektoré.

Gjithashtu, ky projektligj pércakton shprehimisht gé pas datés 1 korrik 2019 nuk
do té jett mé e mundur té propozohen nga sektori privat projekte
koncesioni/PPP, né formén e propozimit té pakérkuar pér ndértimin, operimin,
mirémbajtjen dhe rehabilitimin e rrugéve nacionale me réndési té veganté. Pas
datés sé sipérpérmendur, kéto projekte do té zhvillohen sipas procedurave e
rregullave té pércaktuara né ligjin nr.125/2013 dhe jo me proceduré té vecanté,
si¢ trajtohen aktualisht.

b) Hegjen e bonusit pér propozimet e pakérkuara.

Me ané té kétij projektligji do té higet sistemi i shpérblimit té propozuesve té
pakérkuar me piké bonus. Pér té nxitur sektorin privat pér té propozuar projekte
té studiuara duke pérdorur kapacitetet dhe eksperiencén e tyre, éshté propozuar
zEvendésimi i sistemit me piké bonus me até té kompensimit né vleré monetare
té propozuesit té pakérkuar, né rast se ky i fundit nuk shpallet fitues. Né ¢do
rast, vlera e kompensimit nuk mund té jeté mé e larté se 1% e vlerés sé



investimit. Mekanizmi i propozuar i kompensimit nuk cenon konkurrencén dhe
nuk avantazhon propozuesin e pakérkuar.

c) Forcimin e rolit té ministrisé pérgjegjése pér financat.

Qéllimi 1 Kkétij projektligji éshté pércaktimi i garté i rolit dhe pérgjegjésive té
ministrisé pérgjegjése pér financat né lidhje me vlerésimin, miratimin e
projekteve té koncesionit/partneritetit publik privat dhe ecuriné e kontratave té
koncesionit/PPP nga piképamja e implikimeve fiskale, individuale apo né grup
pér shpenzimet buxhetore, deficitin buxhetor, géndrueshmériné e borxhit publik
dhe detyrimet kontingjente eventuale.

Gjithashtu, edhe misionet e ndryshme té Bankés Botérore dhe t&é FMN-sé gjaté
takimeve té tyre pérgjaté vitit 2017 té zhvilluara prané Ministrisé sé Financave
dhe Ekonomisé dhe institucioneve té ndryshme shtetérore kané dhéné
rekomandimet e tyre népérmjet raporteve zyrtare né lidhje me nevojén e madhe
té forcimit té rolit t& ministrisé pérgjegjése pér financat, né lidhje me projektet
dhe kontratat e koncesionit/PPP, si burime té riskut fiskal.

Duke gené se projektet e koncesionit/PPP jané projekte komplekse, afatgjata qé
implikojné njé séré risgesh, si dhe detyrimesh kontingjente té konsiderueshme
pér buxhetin e shtetit, éshté e nevojshme dhe e domosdoshme gé té gjitha kéto
projekte si ato me dhe pa mbéshtetje financiare té paragiten paraprakisht né
ministriné pérgjegjése pér financat pér vlerésim dhe miratim né kéndvéshtrimin
e implikimeve fiskale dhe buxhetore.

Kéto ndryshime vijné gjithashtu né harmoni dhe koherencé té ploté me ligjin
organik nr.9936/2008, “Pér menaxhimin e sistemit buxhetor né Republikén e
Shqipérisé”, té ndryshuar, konkretisht pércaktohet se:

“...Ministria e Financave vleréson dhe miraton paraprakisht té gjitha projektet
koncesionare dhe té partneritetit publik privat (PPP), si edhe ¢do ndryshim té
tyre, nga piképamja e implikimeve, individuale apo né grup, pér shpenzimet
buxhetore, deficitin buxhetor, géndrueshmériné e borxhit publik dhe detyrimet
kontingjente eventuale. Shuma e pérgjithshme e pagesave vjetore neto, gé
kryhen nga njésité e geverisjes sé pérgjithshme, té cilat rezultojné nga kontrata
koncesionare apo partneriteti publik privat (PPP), si rregull, nuk duhet té
tejkalojné kufirin prej 5 pér gind té té ardhurave tatimore faktike té vitit
paraardhés buxhetor. Né rast tejkalimi té kétij kufiri, Késhilli i Ministrave merr
masa korrektuese né krahun e té ardhurave buxhetore, té nevojshme dhe té
mjaftueshme pér t’u rikthyer brenda kufirit té lejuar, gjaté dy viteve té
ardhshme buxhetore. Kuvendi, né ligjin vjetor té buxhetit, miraton tavanin e
vlerés totale té kontratave né pérgindje té Produktit t&é Brendshém Bruto (PBB),
pér té gjitha projektet koncesionare/PPP-té ekzistuese dhe ato té kontraktuara
rishtazi gjaté vitit buxhetor korrent.”.



Gjithashtu, duke marré shkas nga numri relativisht i larté i kontratave té
koncesionit/PPP, rreth 217 sipas regjistrit elektronik té koncesionit/PPP, té
publikuar né fagen zyrtare té Agjencisé sé Trajtimit té Koncesioneve, éshté i
nevojshém edhe monitorimi nga ana ministrisé pérgjegjése pér financat né
aspektin e implikimeve financiare gjaté zbatimit té kétyre kontratave.

Momentalisht, ministria pérgjegjése pér financat nuk merr nga autoritetet
kontraktuese dhe si rrjedhojé nuk shqyrton raporte mbi performancén dhe
ecuriné e kontratave té koncesionit/PPP. Menaxhimi i riskut fiskal kérkon njé
vlerésim periodik té performancés sé kontratave. Né rastin e performimit té
dobét té kontratave, éshté e nevojshme marrja e masave té menjéhershme, pér
minimizimin e kostove fiskale. Ministria pérgjegjése pér financat duhet té jeté e
informuar né lidhje me risget e kontratave koncesionare/PPP-ve, pér té analizuar
dhe minimizuar risget e tyre fiskale dhe buxhetore.

Pér té eliminuar ¢do implikim té paparashikuar té buxhetit té shtetit si rrjedhojé
e angazhimeve financiare té pakontrolluara nga ana e autoriteteve kontraktuese
dhe me géllim gé ministria pérgjegjése pér financat té jeté né dijeni té té gjithé
ecurisé sé projekteve dhe kontratave té koncesionit/PPP, éshté e domosdoshme
parashikimi né ligji i dispozitave né lidhje me monitorimin e tyre.

Gjithashtu, referuar ligjit aktual té koncesioneve/PPP nr.125/2013, autoritetet
kontraktuese e dérgojné paraprakisht pér vlerésim dhe miratim né ministriné
pérgjegjése pér financat studimin e fizibilitetit dhe projektkontratén, por gé me
marrjen e kétij miratimi nuk kané mé asnjé detyrim pér té informuar ministriné
né lidhje me angazhimet e negociuara dhe té kontraktuara me operatorin e
shpallur fitues. Pér kété arsye ministria e financave duhet té informohet
paraprakisht pér té gjitha angazhimet dhe risget e marra pérsipér nga palét
pérpara nénshkrimit té kontratés sé koncesionit/PPP, té cilat fare lehté mund té
ekspozojné buxhetin e shtetit né ményré té pakontrolluar ndaj risqeve potenciale
fiskale.

Késhtu, pér té shmangur ¢do dyshim dhe ¢do kosto shtesé, si rrjedhojé e vénies
né zbatim té kétyre projekteve té koncesionit/PPP, éshté e domosdoshme gé ¢do
ndryshim si gjaté fazés sé pérgatitjes sé projekteve (né studim fizibilitetit), por
edhe pas nénshkrimit té kontratés, (kontrata e koncesionit/PPP), duhet té
vlerésohet dhe té miratohet paraprakisht nga ministria pérgjegjése pér financat.

Njé parashikim tjetér qé vlerésohet shumé i réndésishém éshté gé pérpara
nénshkrimit té kontratés pérfundimtare té koncesionit/PPP, kjo kontraté té
paragitet sérish pér vlerésim prané ministrisé pérgjegjése pér financat, me
géllim verifikimin nése autoritetet kontraktuese pas negociimit té saj i jané
pérmbajtur vlerésimeve dhe rekomandimeve té dhéna nga ministria pérgjegjése
pér financat.



Duke gené se kontratat e koncesionit/PPP jané angazhime afatgjata dhe
klasifikohen si burime té konsiderueshme risku gé mund té ndikojné né GDP-né
e njé vendi, éshté e nevojshme qé kéto kontrata dhe ¢do ndryshim i tyre té
kalojné njé séré filtrash gé nga vlerésimi dhe miratimi ministrisé pérgjegjése pér
financat nga piképamja e implikimeve fiskale, individuale apo né grup pér
shpenzimet buxhetore, deficitin buxhetor, géndrueshmériné e borxhit publik dhe
detyrimet kontingjente eventuale deri te miratimi pérfundimtar i ¢do kontrate
me vendim té Késhillit t¢ Ministrave.

¢) Komiteti i Pérzgjedhjes sé Projekteve té Koncesionit/PPP.

Komiteti i Pérzgjedhjes sé Projekteve té Koncesionit/PPP do té jeté njé organ
kolegjial me objekt kryesor té veprimtarisé pérzgjedhjen e projekteve té
koncesionit/PPP té cilat do té asistohen me ekspertizé té specializuar pér
hartimin e studimeve té fizibilitetit.

Kjo strukturé do té koordinohet sé bashku me ATRAKO-n, i cili do té analizojé
kérkesat e autoriteteve kontraktuese pér mbéshtetje me ekspertizé té specializuar
dhe do t’i propozojé ato pér miratim Komitetit.

Krijimi i késaj strukture do té eliminojé pérfundimisht nevojén pér ekspertizé
nga sektori privat pér hartimin e propozimeve té pakérkuara, do té rrisé
ndjeshém cilésiné e studimeve duke pasgyruar né ményré té pavarur té gjitha
elementet e tij. Kostot pér kontraktimin e ekspertéve do té pérballohen nga
donatoré té ndryshém vendas dhe té huaj, buxheti i shtetit si dhe nga tarifa e cila
do té mblidhet nga operatorét fitues pér shérbimin e ofruar.

IV.VLERESIMI | LIGJSHMERISE, KUSHTETUTSHMERISE DHE
HARMONIZIMI ME LEGJISLACIONIN NE FUQI VENDAS E
NDERKOMBETAR

Né mbéshtetje té neneve 78 dhe 83, pika 1, té Kushtetutés, ky projektligj
propozohet nga Késhilli i Ministrave.

V. VLERESIMI | SHKALLES SE PERAFRIMIT ME ACQUIS
Ky projektligj nuk synon pérafrimin me direktivat e BE-sé.

VI.PERMBLEDHJE SHPJEGUESE E PERMBAJTJES SE
PROJEKTAKTIT

Akti éshté i hartuar né 18 nene ku jané pasqyruar shtesat dhe ndryshimet né
ligjin bazé konkretisht:



Né nenin 1 té projektligjit éshté béré zévendésimi i emértimit “Njésia e
Trajtimit té Koncesioneve dhe Partneriteteve Publike Private” me “Agjencia e
Trajtimit té Koncesioneve (ATRAKO)”.

Né nenin 2 té projektligjit éshté shfugizuar dispozita e cila pérjashtonte nga
fusha e zbatimit té kétij ligji koncesionet e punéve publike pér ndértimin,
operimin, mirémbajtjen dhe rehabilitimin e rrugéve nacionale kur ato paragesin
réndési té vecanté pér infrastrukturén rrugore té vendit. Né kété ményré, pas
datés 1 korrik 2019, projektet e koncesionit té punéve publike pér ndértimin,
operimin, mirémbajtjen dhe rehabilitimin e rrugéve do té trajtohen sipas
dispozitave té  ligjit nr.125/2013, “Pér koncesionet/PPP”.

Né nenin 3 té projektligjit jané pércaktuar roli dhe pérgjegjésité e ministrisé
pérgjegjése pér financat.

Me qéllim harmonizimin e Kkétij ligji me parashikimet e ligjit nr.9936,
daté 26.6.2008, “Pér menaxhimin e sistemit buxhetor né Republikén
Shqipérisé”, té ndryshuar, i cili shtrin efektet e kontrollit t¢ ushtruar nga
ministria pérgjegjése pér financat jo vetém né kontratat e koncesionit/PPP me
mbéshtetje financiare por kérkon njé vlerésim dhe miratim té gjitha projektet
koncesionare dhe té partneritetit publik privat (PPP), nga piképamja e
implikimeve, individuale apo né grup, pér shpenzimet buxhetore, deficitin
buxhetor, géndrueshmériné e borxhit publik dhe detyrimet kontingjente
eventuale.

Ky kontroll duhet té ushtrohet nga ministria jo vetém né fazén e pérfundimit té
studimit té fizibilitetit, por edhe né fazén pérfundimtare até té nénshkrimit té
kontratés sé koncesionit.

Konkretisht, ministria pérgjegjése pér financat do té vlerésojé dhe do té miratojé
paraprakisht té gjitha projektet e koncesionit/partneritetit publik privat dhe
ecuriné e kontratave té koncesionit/PPP nga piképamja e implikimeve fiskale,
individuale apo né grup pér shpenzimet buxhetore, deficitin buxhetor,
géndrueshmériné e borxhit publik dhe detyrimet kontingjente eventuale.

Né nenin 4 té projektligjit éshté riformuluar dispozita e cila parashikon ndér
detyrat e Agjencisé sé Prokurimit Publik pérjashtimin e operatoréve ekonomiké
nga pérfitimi i kontratave publike, pér té gjitha rastet e parashikuara né
legjislacionin e prokurimit publik.

Né nenin 5 té projektligjit éshté parashikuar se Agjencia e Trajtimit té
Koncesioneve do té analizojé kérkesat e autoriteteve kontraktore pér mbéshtetje
me ekspertizé té specializuar pér hartimin e studimeve té fizibilitetit ose pér
kryerjen e oponencés sé propozimeve té pakérkuara dhe t’ia propozojé pér



miratim Komitetit té Pérzgjedhjes sé Projekteve té Koncesionit/PPP. Fondet pér
kontraktimin e ekspertéve do té sigurohen nga buxheti i shtetit, donatoré té
ndryshém dhe tarifat gé do té paguhen nga operatorét fitues pér shérbimin e
konsulencés. Procedurat pér pérzgjedhjen e ekspertéve do té kryhen né
pérputhje me rregullat e prokurimit publik.

Né nenin 6 té projektligjit éshté parashikuar krijimi i njé strukture té vecantg,
Komiteti i Pérzgjedhjes sé Projekteve té Koncesionit/PPP, i cili do té keté
objekt kryesor té veprimtarisé pérzgjedhjen e projekteve té koncesionit/PPP té
cilat do té asistohen me ekspertizé té specializuar pér hartimin e studimeve té
fizibilitetit dhe/ose pér kryerjen e oponenceés sé tyre.

Kjo strukturé do té koordinohet sé bashku me ATRAKO-n, i cili do té analizojé
kérkesat e autoriteteve kontraktuese pér mbéshtetje me ekspertizé té specializuar
dhe do t’i propozojé ato pér miratim Komitetit.

Krijimi i késaj strukture do té eliminojé pérfundimisht nevojén pér ekspertizé
nga sektori privat pér hartimin e propozimeve té pakérkuara, do té rrisé
ndjeshém cilésiné e studimeve duke pasqyruar né ményré té pavarur té gjitha
elementet e tij. Kostot pér kontraktimin e ekspertéve do té pérballohen nga
donatoré té ndryshém vendas dhe té huaj, buxheti i shtetit si dhe nga tarifa e cila
do té mblidhet nga operatorét fitues pér shérbimin e ofruar.

Né nenin 7 té projektligjit éshté pércaktuar procedura dhe ményra e aplikimit
pér té kérkuar mbéshtetjen me ekspertizé té specializuar pér pérgatitjen e
studimit té fizibilitetit dhe/ose oponencén e tyre. Rregullat mé té hollésishme né
lidhje me kété proceduré do té pércaktohen me vendim té Késhillit té
Ministrave. Né c¢do rast, pér projektet me vleré mbi 100 000 000 euro autoritetet
kontraktuese i drejtonen Komitetit, pér mbéshtetje me ekspertizé.

Né nenin 8 té kétij projektligji éshté pércaktuar se njé nga ményrat e
identifikimit té projekteve do té mbeten propozimet e pakérkuara nga operatorét
ekonomiké por vetém pér realizimin e punimeve dhe/ose ofrimin e shérbimeve
né porte, aeroporte, pér prodhimin dhe shpérndarjen e energjisé elektrike,
energjisé pér ngrohje dhe shpérndarjen e gazit natyror.

Né nenin 9 té Kkétij projektligji éshté parashikuar faza kur autoritetet
kontraktuese duhet té paragesin pér vlerésim dhe miratim paraprakisht nga
piképamja e implikimeve fiskale, individuale apo né grup pér shpenzimet
buxhetore, deficitin buxhetor, géndrueshmériné e borxhit publik dhe detyrimet
kontingjente eventuale té gjithé projektet e koncesionit/partneritetit publik
privat. Gjithashtu, ky detyrim parashikohet dhe pér ¢do ndryshim té studimit té
fizibilitetit.

Né nenin 10 té kétij projektligji éshté parashikuar se partnerét privaté nuk do té
kené mé mundésiné e zhvillimit té projekteve té koncesionit/PPP né formén e



propozimeve té pakérkuara, prané autoriteteve kontraktuese. Pérjashtim nga ky
parashikim béjné vetém projektet né fushén e energjisé elektrike, portet dhe
aeroportet pasi konsiderohen si sektoré strategjiké pér té cilét vendi ka ende
nevojé pér investime dhe pérvojén e sektorit privat.

Njé tjetér parashikim i kétij neni éshté dhe shfugizimi i sistemit té shpérblimit té
propozuesit té pakérkuar me piké bonus. Pas hyrjes né fuqi té késaj dispozite né
datén 1 korrik 2019, sistemi i shpérblimit me piké bonus do té zévendésohet me
mekanizmin e shpérblimit té shpenzimeve té kryera nga propozuesi i pakérkuar
pér hartimin e studimit té fizibilitetit. Konkretisht, é&shté parashikuar se pas
pérfundimit té procedurés konkurruese né rastin e propozimeve té pakérkuara
nése nga klasifikimi rezulton se propozuesi i pakérkuar nuk éshté shpallur
fitues, atéheré i lind e drejta e kompensimit pér shpenzimet e kryera pér
pérgatitjen e studimit té fizibilitetit. Vlera e kompensimit do té jeté jo mé e
madhe se 1% e vlerés sé investimit té propozuar. Ky proces nuk cenon
konkurrencén dhe nuk avantazhon propozuesin e pakérkuar, por e kompenson
até pér shpenzimet e kryera pér pérgatitjen e propozimit.

Né nenin 11 té Kk&tij projektligji éshté parashikuar detyrimi i té gjitha
autoriteteve kontraktuese pér té dérguar pér vlerésim prané ministrisé
pérgjegjése pér financat, kontratén e koncesionit/PPP, pas pérfundimit té
negociimit té saj. Né rastin e kontratave me mbéshtetje financiare dhe gqé marrin
pérsipér risge fiskale, pas vlerésimit nga ministria pérgjegjése pér financat do té
miratohen me vendim té Késhillit t¢ Ministrave. Ky ndryshim béhet me géllim
mbajtjen nén kontroll té& diversifikimit té riskut t&€ mbajtur midis paléve, gjaté
gjithé ecurisé sé projektit duke mos ndryshuar gjaté fazés sé negociimit
angazhimet e parashikuara né studimin e fizibilitetit.

Né nenin 12 té kétij projektligji éshté parashikuar se sigurimi i kontratés sé
koncesionit/PPP pércaktohet nga autoritetet kontraktuese deri né masén 5% té
vlerés sé kontratés dhe mund té reduktohet né ményré pérpjesétimore gjaté
ekzekutimit té saj, por, né asnjé rast, gjaté kohézgjatjes sé saj nuk mund té jeté
mé e vogél se 25% e vlerés fillestare té sigurimit.

Né nenin 13 té kétij projektligji &shté parashikuar se projektet e koncesionit/PPP
té zhvilluara né fushén e sportit do té pérjashtohen nga detyrimi pér pagesén e
tarifés sé koncesionit me géllim nxitjen e projekteve né kété sektor i cili po has
véshtirési né realizimin e projekteve pér shkak té leverdisshmérisé sé ulét gé

kané. Gjithashtu, né keté nen éshté parashikuar edhe mekanizmi i arkétimit té

tarifave koncesionare, népérmjet urdhrit t& ministrit pérgjegjés pér financat kur
nuk paguhen brenda afateve ligjore nga koncesionarét.

Né nenin 14 té kétij projektligji éshté parashikuar se pér ¢do ndryshim té
kontratave té koncesionit/PPP do té ndiget e njéjta proceduré pér miratimin e



tyre né ministriné pérgjegjése pér financat dhe né rastin e kontratave me
mbéshtetje buxhetore do té miratohen edhe nga Késhilli i Ministrave.

Né nenin 15 té kétij projektligji éshté parashikuar se ¢do transferim i kontratés
sé koncesionit/PPP do t’i nénshtrohet procedurés pér miratim paraprak nga
ministria pérgjegjése pér financat dhe nése kontrata e koncesionit/PPP
parashikon mbéshtetje financiare, atéheré dérgohet pér miratim edhe prané
Késhillit té Ministrave.

Né nenin 16 té kétij projektligji &shté parashikuar shfugizimi i nenit 42, té ligjit
pér shkak té riformulimit té kompetencave té ministrisé pérgjegjése pér financat
né nenet e tjera.

Né nenin 17 té kétij projektligji éshté parashikuar hyrja né fuqi e dispozitave
mbi propozimet e pakérkuara dhe shfugizimin e sistemit té bonusit né datén
1 korrik 2019 si dhe detyrimi pér té nxjerré akte nénligjore.

VII. INSTITUCIONET DHE ORGANET QE NGARKOHEN PER
ZBATIMIN E PROJEKTAKTIT

Pér zbatimin e kétij akti ngarkohen té gjitha organet dhe institucionet e
pushtetit gendror dhe vendor.

VIIl. PERSONAT DHE INSTITUCIONET QE KANE KONTRIBUAR
NE HARTIMIN E PROJEKTAKTIT

Ky projektligj éshté hartuar nga Ministria e Financave dhe Ekonomisé.

IX. RAPORTI | VLERESIMIT TE TE ARDHURAVE DHE
SHPENZIMEVE BUXHETORE

Ky ligj nuk ka ndikim né buxhet.

